
GOUVÈNÈ CUOMO VOTE LEJISLASYON POU PWOTEJE PREMYE SEKOURIS YO 

 

Yo dwe notifye gouvènman lokal yo si metòd konstriksyon siseptib a dife itilize nan estrikti rezidansyèl yo 

 

 

Gouvènè Andrew M. Cuomo jodia te siyen lwa (A1896/S6675) ki mande mèt pwopriyete yo pou notifye 

gouvènman lokal yo chak fwa lè yon nouvo estrikti abitasyon rezidansyèl konstwi oswa reyabilite ki 

konpoze de yon kalite sistèm chapant, bwa pre-fabrike oswa konstriksyon anbwa. Pandan ke metòd 

konstriksyon sa ansekirite pou itilizasyon nòmal, li ka vin frajil tou e li efondre avèk yon ti oswa san siyal 

lè li ekspoze nan dife. Pwosesis notifikasyon obligatwa sa pral pèmèt gouvènman lokal yo bay depatman 

ponpye ak òganizasyon sekouris yo enfòmasyon sou bilding yo ki anplwaye konsepsyon konstriksyon 

patikilye sa. 

 

“Premye sekouris yo te mete lavi yo andanje pou yo pwoteje moun ki ozalantou yo. Se responsabilite 

nou pou fè tout sa ki nan pouvwa nou pou asire ke yo retounen lakay san danje, e lwa sa a se yon fason 

enpòtan ki nan otè chaj sa,” Gouvènè Cuomo te deklare. “Lejislasyon sa pral ede asire ke ponpye ak 

pèsonèl ijans nou yo okouran de potansyèl sitiyasyon danje anvan li twò ta. Mwen remèsye Senatè 

Martins ak manm asanble Schimel pou travay yo sou kesyon enpòtan sa a, e mwen fyè dèske m te siyen 

pwojè lwa sa an lwa.” 

 

Chapant ankadreman, bwa pre-fabrike oswa konstriksyon anbwa souvan endetektab san pre-avi, e te 

genyen plizyè okazyon nan ane ki sot pase yo kote premye sekouris yo te blese oswa mouri pandan yap 

reponn a dife nan bilding yo ki itilize metòd konstriksyon patikilye sa e finalman efondre.  

 

Senatè Jack M. Martins, Sena pwomote lejislasyon sa, te deklare, "Nouvo lwa sa se yon zouti enpòtan ki 

pral ede sove lavi ponpye yo. Bay ponpye yo plis enfòmasyon ke posib nan yon dife ap ede yo konbat 

dife a nan fason ki pi ansekirite ak efektif posib. Mèsi Gouvènè Cuomo paske w te travay avèk nou, 

depatman ponpye nou an, ak gouvènman lokal nou an pou pwoteje ewo nou yo.” 

 

Manm asanble Michelle Schimel, asanble a pwomote lejislasyon an, te deklare, “Mwen vle remèsye 

Gouvènè Cuomo paske li te siyen pwojè lwa notifikasyon Truss la an lwa jodia. Lejislasyon sa pral sove 

lavi premye sekouris yo, patikilyèman ponpye yo. Nan Long Island te gen yon kantite ensidan kote 

ponpye yo te preske mouri pandan yo tap reponn a yon dife rezidansyèl kote yo te itilize yon chapant 

konstriksyon. Sistèm notifikasyon an te etabli pa lejislasyon sa pral pèmèt premye sekouris yo pou pran 

mezi apwopriye pou pwoteje piblik la ak pou asire pwòp sekirite yo lè yap reponn a yon ijans dife.” 

 

Robert McConville, Prezidan Asosyasyon Ponpye Eta New York, te deklare, “Antèm senp, nouvo lwa sa a 

pral ede pwoteje lavi ponpye yo, ofisye ponpye, ak piblik la. Detèmine kalite konstriksyon bilding lan de 

fason rapid dikte kijan nou fonksyone nan yon dife, kidonk nenpòt avantaj ke nap bay akeyan. Mwen ta 

renmen remèsye Gouvènè Cuomo paske li rekonèt enpak sekirite piblik lwa sa a e manm asanble 

Schimel ak Senatè Martins pou travay san relach yo ak lidèchip yo sou kesyon sa a.” 

 

Tom Herlihy Jr., Prezidan Asosyasyon Distri Dife Eta, te deklare,“ Ofisye, Direktè ak manm yo nan Distri 

Asosyasyon Dife Eta remèsye Gouvènè Cuomo paske li te ede kenbe ponpye New York yo ansekirite nan 

asire ke yo okouran sou danje potansyèl chapant konstriksyon pandan yon dife nan kominote yo.” 

 

Daprè lwa ki te siyen jodia pa Gouvènè a, mèt pwopriyete yo andeyò vil New York dwe endike sou 

aplikasyon pèmi yon bilding si metòd konstriksyon sa te itilize, anplis pou apozisyon yon siy oswa senbòl 

a yon bwat elektrik sou deyò bilding lan. Apre yon mèt kay fin notifye de prezans metòd konstriksyon 

patikilye sa, gouvènman lokal yo dwe egalman enfòme premye sekouris enpòtan yo enkli depatman 

ponpye lokal, distri oswa konpayi , kowòdonatè dife konte a, dispatchè ijans ak 911 lokal. Lwa a ap 

anvigè 1ye janvye 2015. 

